
Кундан кунга Қуръони Карим ва Суннати мутоҳҳарадаги илмий
мўъжизалар, ҳақиқатлар илмий томондан ҳам аниқланмоқда. Ушбу
мақолада Пайғамбаримиз соллаллоҳу алайҳи васалламнинг ҳадисларида
баён қилинган ва яқин йиллар ичида аниқланган илмий ҳақиқатлар зикр
этилади. 

Тишларни тозалаш
Олимлар аниқлашдики, тишларни мунтазам тозалаш инсон хотирасининг
мустаҳкам бўлишига сабаб бўлади. Чунки оғиз бўшлиғидаги
бактерияларни олиб ташлаш иммунитетнинг мустаҳкамланишига сабаб
бўлади.



َالول) : ملسو هيلع هللا ىلص هللا لوسر لاق :لاق هنع هللا يضر ةريره يبأ نع
  .(ةَالَص ِّلُك َدنِع كاَوِّسلاِب مُهُترَمَأَل ؛يِتَّمُأ ىَلَع َّقُشَأ نأ
[هيلع قفتم] - [حيحص]

Абу Ҳурайра розияллоҳу анҳудан ривоят қилинди:
«Расулуллоҳ соллаллоҳу алайҳи васаллам дедилар: «Умматимни
машаққатга қўйишдан хавотирланмасам эдим: уларга ҳар бир намоз
олдидан мисвок ишлатишни буюрган бўлар эдим».
Муттафақун алайҳ.
Бошқа бир ҳадисда мисвокни таҳорат олдидан қилиш буюрилган. 

الْوَل» :لاق -ملسو هيلع هللا ىلص- هللا لوسر نأ -هنع هللا يضر- ةريره يبأ نع
.«ءوُضُو ِّلك عم ِكاوِّسلاب مهُتْرَمَأَل يِتَّمُأ ىلع ِّقُشَأ ْنأ

Абу Ҳурайра розияллоҳу анҳудан ривоят қилинади:
«У зот айтдилар: Пайғамбаримиз соллаллоҳу алайҳи васаллам: «Агар
умматимга машаққат бўлмасин, демаганимда уларни ҳар таҳоратда
мисвок қилишга амр этар эдим», деганлар.
Имом Молик, имом Насоий ва имом Аҳмад ривояти.

Ҳа, азизлар! Расулуллоҳ соллаллоҳу алайҳи васалламнинг айтган ҳар бир
ҳадисларида олам-олам ҳикматлар, фойдалар бор. У зот алайҳиссалом
айтган нарсалар бугунга келиб илмий ҳақиқатлар сифатида кашф
этилмоқда ва бутун дунёда унга амал қилишга тарғиб қилинмоқда.
Шунинг учун севикли Ҳабибимиз соллаллоҳу алайҳи васалламнинг қилган
ва қилишга буюрган ҳар бир буйруқларига биз умматлар итоат қилсак,
Аллоҳнинг изни билан, дунёда ҳам, охиратда ҳам бахту саодатга
эришамиз. Шундай экан, азизлар, Ҳабибимиз соллаллоҳу алайҳи
васалламнинг суннатларига эргашиб, дунё ва охиратда саодатга
эришайлик.

Нозимжон Ҳошимжон тайёрлади

Ушбу мақола Ўзбекистон Республикаси Дин ишлари бўйича қўмитанинг 2024 йил 21
февраль 03-07/921-сонли хулосаси асосида тайёрланди.


